
ABSTRAK 

Kajian penentuan kandungan kepekatan residu endosulfan dalam sampel sayur 

kangkung (Ipomoea aquatica) dan bayam (Amaranthus sp.) telah dijalankan di 

daerah Penampang, Sabah. Sampel sayur bayam dan kangkung dibahagikan mengikut 

urnur tuaian dan faktor dibasuh atau tak dibasuh. Kaedah penanaman adalah mengikut 

praktis para petani daerah tersebut secara keseluruhannya. Pensampelan dijalankan 

mengikut urnur sayur yang telah disembur iaitu pada urnur 7 hari dan 14 hari untuk 

sayur kangkung, dan bagi sayur bayam pula pada umur 10 hari dan 21 hari. Pestisid 

endosulfan disembur sekali sahaja sepanjang tempoh penanaman dan kaedah analisis 

yang digunakan merangkumi pengekstrakan, pemekatan hasil ekstrak, pembersihan 

hasil ekstrak dan analisis Kromatografi Gas dengan Pengesan Penangkap Elektron 

(ECD). Keputusan menunjukkan bahawa tiada residu endosulfan yang hadir dalam 

kedua-dua jenis sayur yang disampel walaupun mempunyai ciri fizikal dan umur yang 

berbeza dan didapati kedua-dua jenis sayur yang disampel adalah selamat dimakan 

kerana nilai residu yang diperolehi adalah rendah daripada Had Residu Maksimum 

dalam Makanan seperti yang dinyatakan dalam Akta Makanan 1983 dan Peraturan

peraturan Makanan 1985 pindaan hingga Jun, 1998. 

DETERMINATION OF ENDOSULFAN RESIDUES IN KANGKUNG 

(IPOMOEA AQUATICA) AND BAY AM (AMARANTHUS SP.) VEGETABLES 

IN AGRICULTURE AREA OF PENAMPANG, SABAH 

ABSTRACT 

The objective of this research is to determine the concentration of endosulfan in 

kangkung (Ipomoea aquatica) and bayam (Amaranthus sp.) vegetables of Penampang 

area in Sabah. The kangkung and bayam vegetables samples were divided according 

to harvesting days of cultivation and washed or non-washed. Cultivation method and 

concentrations of endosulfan applied were as normally practiced by farmers at 

Penampang. Sampling was carried out according to cultivation days of sprayed 

vegetables, which were during the t h and 14th days after cultivation of kangkung 

vegetables, and during the 10th and 21 5t days after cultivation of bayam vegetables. 

The endosulfan was applied only once during the whole cultivation period. The 

analysis methods for concentration of endosulfan residue which has been applied 

consists of extraction, concentration, cleanup and Gas Chromatography-Electron 

Capture Detector analysis. The analysis result showed that the endosulfan residues 

were not detected in all vegetable samples, even though the vegetables used were 

differentiated by their physical characteristics and cultivation days. This indicated that 

the kangkung (Ipomoea aquatica) and bay am (Amaranthus sp.) vegetables of 

Penampang area in Sabah were safe to be consumed as the residues of endosulfan 

obtained in the experiment were significantly lower than the Maximum Residues 

Limit in food as stated in the Food Act 1983 and Food Regulations 1985 amendment 

until June, 1998 enacted by the Ministry of Health in Malaysia. 

\ 

PENDAHULUAN 

1.1 PENGENALAN 

Pertanian merupakan aktiviti yang telah berkembang sejak 11 ,000 tahun dahulu. 

Pengeluaran makanan telah meningkat secara drastik sebaik sahaja revolusi 

perindustrian memperkenalkan penggunaan mesin bertani seperti mesin untuk 

bercucuk tanam dan menuai mula digiatkan di kalangan petani sekitar tahun 1600. 

(Hay dan Jim, 1987 dan Chrispeels dan Sadava, 1994). 

Di negara kita, penanaman sayur merupakan industri penting sekiranya dilihat 

dari segi keluasan kawasan penanaman sayuran dan kadar hasil tanaman serta 

pengeluarannya. Lebih dari 50 spesies sayuran tropika dan tanah tinggi ditanam di 

negara kita secara arnnya. Industri ini mempunyai potensi yang tinggi untuk 

diperkembangkan terutamanya dengan peningkatan kos hidup seharian, penambahan 

saiz popuJasi penduduk dan permintaan yang tinggi dari negara luar yang mengimport 

sayuran segar dari Malaysia (Jusoh et at. , 1992). 

Negeri Sabah merupakan salah satu pengeluar utama sayur-sayuran di 

Malaysia. Industri sayuran di Sabah secara keseluruhannya disumbangkan oleh 

peladang kecil-kecilan dan besar-besaran. Kategori jenis sayuran yang diusahakan 

terbahagi kepada dua iaitu sayuran tanah rendah dan tanah tinggi. Antara jenis 

sayuran daun yang ditanam adalah bayam, cekur manis, daun bawang, kailan, 

kangkong, kobis bulat, salad, sawi bunga, sawi putih, sawi pahit dan sawi Jepun. 

Manakala jenis sayuran buah yang diusahakan adalah bendi, cili merah, kacang 

buncis, kacang panjang, peri a, petola, timun, terung dan tomato (Jabatan Pertanian, 

2004). 

Di samping potensi pasaran yang wujud, industri sayuran berkembang dengan 

perlahan berikutan masalah-masalah yang timbul seperti kualiti sayur yang rendah, 

kadar hasil yang terlalu banyak, pengurusan tanaman yang lemah, dan yang paling 

utama adalah masalah makhluk perosak serta penyakit sayuran yang menjadi tumpuan 

utama pihak Jabatan Pertanian dan MARDI. Dalam suatu kajian yang dijalankan, 

85% petani telah melaporkan bahawa makhluk perosak adalah pemangkin kepada 

masalah penanaman sayuran mereka. Seramai 65% petani bergantung kepada 

penggunaan pestisid berlebihan bagi mengawal racun makhluk perosak (Jusoh et al. , 

1992). 

Walaupun pestisid memberikan hasil yang memuaskan dalam pananaman 

sayuran, ia tumt mendatangkan kesan merbahaya sekiranya dibebaskan ke 

persekitaran. Salah satu risiko yang wujud adalah akumulasi pestisid yang merbahaya 

dalam tanaman, manusia, haiwan dan persekitaran amnya. Sesetengah pestisid seperti 

jenis organofosfat dan karbamat adalah kurang merbahaya disebabkan sifatnya yang 

kurang bertahan lama dalam persekitaran. Pestisid-pestisid ini mudah diuraikan oleh 

mikroorganisma, dan melalui proses fotolisis. Namun, terdapat juga pestisid yang 

mempunyai ciri-ciri kepofilikan dan kepersistenan yang tinggi dalam persekitaran, 

menyebabkan ia sukar untuk diurai. Kepersistenannya yang tinggi ini menyebabkan ia 

mudah untuk memasuki badan manusia melalui rantai makanan (Jusoh et af. , 1992). 

Endosulfan merupakan insektisid organoklorin berdaftar yang berspektra luas, 

digunakan secara meluas untuk tanaman sayuran, buah-buahan, kapas, gandum dan 

pelbagai kegunaan komersil dalam pertanian. Jumlah penggunaan endosulfan secara 

tahunan yang dianggarkan oleh Agensi Perlindungan Alam Sekitar Amerika Syarikat, 

USEPA (United States Environmental Protection Agency) dan pendaftar adalah 

sekitar 1.38 juta paun bahan aktif (USEPA, 2002). 

Keberkesanannya sebagai kawalan kimia untuk tanaman, menyebabkan ia 

turut digunakan secara komersil di Malaysia. Sabah merupakan salah satu negeri 

pengeksport sayuran dalam Malaysia yang menjadikan pertanian sebagai suatu sektor 

perusahaan yang utama, dengan wujudnya penanaman secara kecil dan besar-besaran 

oleh penduduk di kawasan tanah tinggi, iaitu Ranau dan kawasan tanah rendah 

seluruh Sabah. Bagi mengekalkan kualiti sayuran yang ditanam, penggunaan pestisid 

diaplikasikan secara menyeluruh dan endosulfan merupakan salah satu insektisid 

lJta..rna yang digtmakan bagi mengawal serangan serangga perosak. Kajian-kajian yang 

telah dijalankan terhadap sayuran dan tanah tapak penanaman sayuran yang telah 

dihasilkan di beberapa kawasan dalam Sabah sebelum ini turut membuktikan 

penggunaan insektisid endosuIfan (Harnzah, 2000). 

1.2 LOKASI KAJlAN 

-

OTA 
\ r{. ~: , __ ·:Kg. POI 

• 

--~ _- ~ -I 

G. Alab ... 

6-4'11 .-----

I\. rIO .1.IS 

Rajah 1.1 Peta daerah Penampang 

Kajian yang bakal dijalankan ini melibatkan penentuan kepersistenan endosulfan 

dalam sayur kangkung dan bayam di kawasan pertanian Kampung Moyog dalarn 

daerah Penampang, Kota Kinabalu Sabah. Daerah Penarnpang yang terletak pada 

garis bujur 116:05:46Timur dan garis lintang 5:54:52Utara. Rajah 1.1 menunjukkan 

lokasi daerah Penarnpang dalarn negeri Sabah. Daerah ini mempunyai penduduk 

seramai 130,809 orang (Jabatan Perangkaan Malaysia, 2000). Dengan jumlah 

penduduk tersebut, daerah ini turnt membangun dengan kegiatan ekonomi pertanian 

dan merupakan salah satu sumber sayuran tanah rendah yang dijual di Pasar Sayur 

Penarnpang dan Kota Kinabalu yang turut menggunakan insektisid endosulfan 

sebagai salah satu kawalan kimia serangga perosak tanaman. Kawasan ini turnt 

melibatkan penanarnan padi secara kecil-kecilan dan mempunyai sumber air yang 

mengalir iaitu Sungai Moyog. 

1.3 SKOP KAJIAN 

Kajian kandungan residu endosulfan dalam tumbuhan telah dijalankan oleh AraUjo et. 

ai. , (1999) di Brazil. Dalam kajian ini, kaedah multi-residu telah digunakan bagi 

mengenalpasti kuantiti endosulfan dalam tomato. Kajian ini merupakan penyelidikan 

bersistematik yang pertama digunakan untuk mengkaji pencemaran pestisid dalam 

makanan primer bagi penduduk di Brazil. la merangkumi program yang luas di mana 

temuduga terperinci mengenai penggunaan insektisid dilakukan di daerah Recife, 

Brazil. Objektif utama kajian tersebut adalah untuk menilai impak keseluruhan 

pestisid ke atas kesihatan awam dan persekitaran. 

Kajian penentuan residu endosulfan dalam sampel sayur di kawasan 

penanaman sayuran di Penampang ini, adalah berlandaskan konsep yang sama dengan 

kajian yang telah dilakukan oleh Araujo, et al., (1999) di Brazil iaitu untuk 

mengetahui kandungan residu endosulfan dalam tumbuhan. Namun, perbezaan antara 

kajian ini dengan kajian yang telah dilakukan dahulu adalah kajian tersebut hanya 

melibatkan sejenis tumbuhan, iaitu tomato, manakala kajian ini melibatkan kajian ke 

atas dua jenis tumbuhan iaitu sayur kangkung (Ipomea aquatica) dan sayur bayam 

(Amaranthus gangeticus). Kajian ini juga mengkaji kesan basuhan terhadap 

kandungan residu endosulfan dalam sayur, manakala kajian yang telah dilakukan 

tidak mengkaji kesan basuhan terhadap kandungan residu endosulfan. 

Kajian dibuat adaIah bertujuan untuk mengenalpasti tahap kontaminasi 

endosulfan dalam sayur yang dijadikan sampel. lni adalah penting untuk memastikan 

sama ada tahap residu dalam sayur adalah melebihi tahap MRL atau tidak. 



6 

Pengambilan sampel sepanjang umur tuaian sayur bertujuan untuk mengkaji 

kepekatan kandungan residu endosulfan dalam sayur bermula dari hari pertama ia 

ditanam sehingga di tuai. Penggunaan dua jenis sampel sayur yang berlainan juga 

bertujuan untuk mengkaji perbezaan kepekatan kandungan residu endosulfan dalam 

dua jenis sayur yang mempunyai ciri-ciri batang yang berbeza, iaitu kangkung 

berbatang berongga dan bayam berbatang padat. 

1.4 OBJEKTIF KAJIAN 

1. Menentukan tahap kandungan endosulfan dalam sayur kangkung (Ipomoea 

aquatica) dan bayam (Amaranthus sp) di kawasan kajian. 

2. Bagi membandingkan data yang diperolehi dari keputusan penentuan tahap 

kandungan endosulfan dalam sayur kangkung (Ipomoea aquatica) dan bayam 

(Amaranthus sp.) dengan nilai piawai, Had Residu Maksimum (Maximum Residue 

Limit) dalam makanan seperti yang dinyatakan dalam Akta Makanan 1983 dan 

Peraturan-peraturan Makanan 1985 pindaan hingga Jun, 1998. 

3. Mengkaji kesan basuhan sayur terhadap tren kepekatan residu endosulfan dalam 

sayur setelah proses semburan dilakukan, bermula hari pertama sayur ditanam, 

sehingga sayur hendak dituai. 



BAB2 

ULASANPERPUSTAKAAN 

2.1 KEGUNAAN PESTISID 

Pestisid merupakan sebatian yang digunakan untuk mengelak atau membunuh 

makhluk perosak, terutamanya dalam bidang pertanian dan perubatan. Ia digunakan 

dalam pertanian untuk melindungi tanaman daripada makhluk perosak seperti 

serangga, moluska, dan rodensia. Selain itu, pestisid juga berperanan sebagai agen 

pengawalan vektor dan penyakit seperti lalat tsetse dan nyamuk anopheles (Noor 

Hashim, 1996). 

Selain penjagaan tanaman, makanan yang disimpan dan haiwan temakan turut 

mengaplikasikan penggunaan pestisid sebagai mengelak jangkitan kulat atau parasit. 

Bahagian di tepi jalan dan laluan berjalan disembur dengan racun rumpai bagi 

memastikan keadaan tepi jalan sentiasa dalam keadaan bersih dan tidak mengganggu 

laluan jalan. Penggunaan pestisid di rumah juga terdapat dalam bentuk semburan 

mudah alih dan ubat nyamuk. Kegunaan pestisid dalam perubatan juga diaplikasikan 

dalam bentuk persediaan antiparasit, antibiotik, antivirus dan antifungi untuk 

membunuh bakteria, virus, kutu, cacing dan kulat (Cheremisinoff dan Kng, 1994). 

Maka terbuktilah bahawa penggunaan pestisid amat berkesan kerana ia dicipta untuk 

menghapuskan makhluk perosak. Namun begitu, semua benda hidup seperti 

tumbuhan, haiwan, serangga, dan manusia mempunyai persamaan dari segi laluan 

biokimia dan metabolisme sel. Maka tidak hairanlah jika pestisid yang dicipta khas 

untuk menghapuskan serangga atau rumpai turnt membahayakan atau boleh 

membunuh manusia (Cheremisinoff dan Kng, 1994). 

2.2 PENGELASAN PESTISID 

Pestisid dipasarkan secara meluas di pasaran dan terdapat 174 jenis pestisid yang 

dinyatakan dalam Jadual ke-16 dalam Peraturan Makanan (Loung, 1997). Pestisid 

dikelaskan mengikut kaedah ia bertindak, komposisi kimianya atau bahan aktif seperti 

dalam Jadual 2.1 . 

Jadual2.1 Jenis racun makhluk perosak mengikut bahan aktif (Loung, 1997). 

1) Man Copper 
2) Man Cozeb 

Racun kulat (EBDC) 3) Maneb 

(Fungisid) 
4) Metiram 
5) Nabam 
6) Propineb 
7) Zineb 
a} Kum)!ulan organofosfat lOP} 
1) Aceptate 
2) Azinphos-etyl 
3) Chlopyriphos 

Racun serangga 4) Diazinon 
5) Dichlorvos 

( Insektisid ) 6) Dimethoate 
7) Fenthion 
8) Malathion 
9) Metharnidophos 
10) Mehidathion 
11) Monocrotophos 
12) Parathion-ethyl 

